
					Ĉi tiu paĝo ne estas provlegita


—Sed sinjoro!...

En tiu momento mallaŭta brueto aŭdiĝis sur la
koridoro. Sinjorino Bus, kiu havis bonegajn orelojn,
ekaŭdis ĝin tuj. Si ekhaltis paroli kaj rigardis trans la
klinitan dorson de Johano en la koridoron, kaj tie, mallaŭte
kaj singarde kiel muso, sinjoro Van Elshout elŝteliĝis
el sia ĉambro, rapidiĝis al la ŝtuparo kaj malaperis
kvazaŭ la diablo persekutus lin. Johano, vidante
laŭ la surprizita vizago de la sinjorino, ke io stranga
okazis post li, sin turnis kaj ekvidis la malaperantan
kapon de la forkuranto. Li laŭte ekridis. Tuj poste la
pordo malsupre fermiĝis kun bruego.

—Kio okazis!?—demandis ŝi.

—Ho, li timas, ke mi refoje ĉifu lian blankan tolaĵon;
sed li ne bezonas timi, mi ja ne atentos tiun
dandon plu.

Ŝi suprentiris la brovojn kaj malfermis la buŝon
kvazaŭ por peti klarigon.

—Mi rakontos al vi pri tio dum nia festeno.

Johano ekstaris, aliris al sia ĉambro, demetis la armaĵon
kaj malsupreniris tiam la ŝtuparon per kvar longaj
paŝoj.

